
MJERE MEDUNARODNOG NADZORA NAD PROVODENJEM
KONVENCIJE O PRAVIMA OSOBA SA INVALIDITETOM

Sazetak: U radu se problematizira pitanje implementacije medunarodnog
standarda zaStite ljudskih prava u nacionalni pravni poredak i medunarodnog
nadzora kojim se ona osigurava, sa posebnim osvrtom na rjesenja Konvencije o
pravima osoba sa invaliditetom. Uz mehanizme nadzora razmatra se 1
djelotvornost mjera koje se donose sa ciljem ostvarivanja garantovanih
konvencijskih prava u doma¢em pravnom poretku.

Cilj rada je da ukaze da uspjeSna implementacija medunarodnog standarda u
unutrasnji pravni poredak zavisi kako od prirode preuzetih obaveza, tako 1 od
volje visoke strane ugovornice da ispuni svoje preuzete obaveze.

Istrazivanje je provedeno teleoloskom i aksioloSkom metodom i analizom
sadrzaja medunarodnih normi kojima je standard zastite ljudskih prava utvrden i
instrumenata kojima se on prenosi i primjenjuje u doma¢em pravnom poretku.

Kljuc¢ne rijeci: Konvencija o pravima osoba sa invaliditetom, ljudska prava,
nacini nadzora, djelotvornost mjera.

1. Uvodne napomene

Podrucje ljudskih prava i osnovnih sloboda u najvecoj mjeri je odredeno
aktima medunarodnog prava kojima je utvrden standard njihove zastite.
Ostvarivanje utvrdenog standarda, i medunarodnih normi o ljudskim pravima,
primarno je u nadleznosti drZzave i1 njenog unutra$njeg prava, a medunarodna
zaStita osigurana je kao subsidijarna. Na ovaj nacin se kroz postupak primjene
povezuju medunarodno i unutrasnje pravo.

Cinjenica je da norme medunarodnog prava i unutra$njeg prava u
kontekstu zastite ljudskih prava djeluju sa znaajnom mjerom jedinstva.'
Uzajamnim uticajem unutra$njeg prava na medunarodno, i obrnuto, da se
zakljuciti da unutraSnje pravo preuzima i konkretizira sadrzaje medunarodnog

! Sire: Krivokapi¢, B., Odnos medunarodnog i unutrasnjeg prava, Strani pravni Zivot 2/2013.
Institut za uporedno pravo, Beograd 2013, str. 59.

69



prava osiguravaju¢i im provodenje 1 zastitu, a medunarodno pravo, nadzornim
mehanizmom nad normama koje je donijelo, doprinosi njegovoj djelotvornosti.

Na ovaj nacin, bez obzira $to je rije¢ o dva razliita pravna poretka, oni
funkcioniSu kao dio jedinstvenog pravnog sistema ¢ije su norme medusobno
povezane, koje su upucene jedne na druge i koje se medusobno dopunjuju na
isti onaj nacin kako su povezane norme svakog unutrasnjeg pravnog sistema.

Norma medunarodnog karaktera, bez obzira na svoju internalizaciju koja
je nuzna za njenu neposrednu primjenu u domacem pravnom poretku, uziva i
zaStitu medunarodnog prava. U ovom smislu rad ¢e se osvrnuti na pitanje
implementacije medunarodnog standarda ljudskih prava u odnosu na rjeSenja
koja su predvidena Konvencijom o pravima osoba sa invaliditetom® obzirom na
vrijednost 1 efikasnost mehanizma nadzora koji je njom predviden.

2. Konvencija o pravima osoba sa invaliditetom: katalog i karakter
garantovanih prava

Konvencija o pravima osoba sa invaliditetom ne donosi nikakvu novinu
u ve¢ postojeci katalog ljudskih prava utvrden UN dokumentima koji su joj
prethodili. Gradanska 1 politicka prava koja proklamuje Konvencija o pravima
osoba sa invaliditetom ve¢ su bila utvrdena Paktom o gradanskim i politi¢kim
pravima. Isti slucaj je 1 sa ekonomskim, socijalnim 1 kulturnim pravima koja su
ranije proklamovana Paktom o ekonomskim, socijalnim 1 kulturnim pravima.
Doprinos Konvencije o pravima osoba sa invaliditetom UN-ovom sistemu
ljudskih prava ogleda se u Cinjenici $to ona svojim sadrzajem C¢ini jasnijim
obaveze drZzava u odnosu na poStovanje 1 osiguravanje jednakog uZzivanja
ljudskih prava svima, dajuéi jasne smjernice o tome Sta ljudska prava znace u
kontekstu invaliditeta.
Konvencija propisuje pravo na jednakost pred zakonom bez diskriminacije,
pravo na zivot, li¢cnu slobodu i sigurnost, poslovnu sposobnost, slobodu od
mucenja, slobodu od izrabljivanja, nasilja i zlostavljanja, pravo na poStovanje
tjelesnog 1 mentalnog integriteta, slobodu kretanja 1 drzavljanstva, pravo na zivot
u zajednici, slobodu izrazavanja 1 misljenja, poStovanje privatnosti, postovanje
doma 1 porodice, pravo na obrazovanje, pravo na rad, pravo na primjeren Zivotni
standard, pravo na uceS¢e u politickom 1 javnom Zivotu, pravo na ucesée u
kulturnom Zivotu.

Obaveza nacionalnog zakonodavstva je, u skladu sa Konvencijom, da
garantuje osobama sa invaliditetom puno uzivanje njihovih ljudskih prava i
osigura da organi izvr$ne vlasti koordinirano, kontinuirano i1 dosljedno provode
utvrdena zakonska rjeSenja uz uspostavljanje efikasnog mehanizma pravnog
nadzora nad njihovom realizacijom.

2 http://www.mhrr.gov.ba/pdf, preuzeto 15.11 2016.

Mada eksplicitno ne daje definiciju invaliditeta, u preambuli Konvencije
se invaliditet tretira kao razvojni proces koji je rezultat djelovanja osobe za
invaliditetom 1 prepreka koje proizlaze iz stavova okoline, ili prepreka koje
postoje u okolini, koje onemogucavaju njihovo potpuno i djelotvorno ucesée u
drustvu, ravnopravno u zajednici sa drugim njegovim ¢lanovima.

Uvodenje Konvencije o pravima osoba sa invaliditetom u nacionalni
pravni poredak na ovaj nacCin donosi 1 primjenu novog modela percepcije
invaliditeta, koji ona proklamuje, a koji zahtijeva nuznu promjenu postojeceg
zakonodavstva 1 prakse u svrhu ostvarivanja prava osoba sa invaliditetom koja
su njom utvrdene. Perspektiva ljudskih prava shvatanju invaliditeta ne samo da
daje drugi smisao vec postaje 1 pretpostavka drugacijeg djelovanja drzave i
drustva, ¢ime osobe sa invaliditetom nesporno dobijaju status titulara prava, §to
im je ranije, po razli¢itim osnovama, bilo uskra¢ivano.

Novi pristup podrazumijeva pozitivne obaveze drZzava potpisnica
Konvencije u smislu usvajanja politika, zakona i programa ¢iji je cilj da uklone
prepreke sa kojima se suoCavaju osobe sa invaliditetom 1 da osiguraju
ostvarivanje njihovih gradanskih, politickih, ekonomskih, kulturnih i socijalnih
prava. Rije¢ je Sirokoj paleti obaveza Cija realizacija podrazumijeva razlicit

stepen angazmana javne vlasti.

Javna vlast bi¢e u obavezi izmijeniti javne politike 1 postojece zakone
koji nisu u skladu sa Konvencijom. Posebno se apostrofira pitanje uskladenosti
normi nacionalnog prava, obzirom na medunarodni pravni standard zaStite
utvrden Konvencijom, kada je u pitanju zabrana stupanja u brak ivalidnim
licima, lijeCenje osoba sa invaliditetom bez njihovog slobodnog i informisanog
pristanka, liSavanja slobode na osnovu mentalnog ili intelektualnog oStecenja.

Standard utvrden Konvencijom trazi da zakonodavna aktivnost bude
pracena donoSenjem odgovaraju¢e nacionalne strategije koja za cilj ima
podizanje nivoa svijesti, promjene postojeceg nacina druStvenog djelovanja 1
osiguravanja druStvene podrSke osobama sa invaliditetom, ¢ime bi se uklonile
prepreke 1 osobama sa invaliditetom osigurala nesmetana puna i1 ravnopravana
drustvena integracija.

Posebna podrucja u kojima Konvencija trazi angazman drzave zapravo
definiSu domen njenih obaveza da osigura jednake mogucénosti i stvarnu
ravnopravnost za sve svoje gradane. Definisanje prava, §to je ucinjeno
Konvencijom, nije isto §to 1 davanje garancije za njegovu realizaciju, Sto postaje
obaveza drzave prihvatanjem Konvencije. Osiguravanje odgovarajuceg
okruZzenja koje ¢e osobama sa invaliditetom omoguciti puno uZivanje
proklamovanih prava obavezuje drzavu da svoju aktivnost prilagodi razlicitim
zahtjevima koji se pred nju u tom smislu postavljaju.’

3 Drzava je u obavezi da usvoji zakonodavstvo i administrativne mjere u cilju promocije ljudskih
prava sa invaliditetom, da usvoji zakonske i druge mjere radi uklanjanja diskriminacije, da u svim

Medunarodno pravo od drzava stranaka medunarodnog ugovora trazi da
osiguraju uskladenost nacionalnog zakonodavstva i1 prakse sa zahtjevima
definisanim ugovorom. Mjere koje u tom smislu treba preduzeti u nekim
slucajevima su tek opSte smjernice, a u nekim slucajevima to su jasno
postavljeni zahtjevi. Izbor mjera zavisi od prirode prava na koja se odnose, a
Konvencija o pravima osoba sa invaliditetom, obzirom na raznorodnost prava
utvrdenih svojim katalogom, sadrzi i jedne i druge.

Set gradanskih 1 politickih prava, predvidenih Konvencijom, podesan je
za neposrednu primjenu. Mjere implementacije su konkretne i1 zahtijevajuce,
¢ime nastaju ovlastenja za njihove titulare, njihova subjektivna prava, koja bi se
trebala osigurati svim pojedincima na teritoriji 1 u nadleznosti visoke strane
ugovornice. Ispunjavanje ovih obaveza drzave potpisnice nece posti¢i samo
svojim pasivnim stavom ve¢ i uspostavljanjem djelotvornog mehanizma njihove
primjene. Obaveze koje leZze na drzavama u ovom slucaju traze uzdrzavanje, ali
podrazumijevaju i aktivne mjere kojima ¢e se ono ostvariti i kojima ¢e se
osigurati da ih postuju sve njene vlasti.

Opsta obaveza odgovornosti drzave da obezbjeduju gradanska i politicka
prava evoluira tako u dva vida — da ih poStuje i1 osigurava. Drugi vid,
osiguravanje, ugovornicama nalaze da preduzimaju nuzne mjere da se ostvare
priznata prava, ¢ak 1 tako Sto ¢e usvajiti zakonodavne akte, ostavljajuci
drzavama slobodu u izboru metode za ostvarivanje ove obaveze. Kod ocjene
razli¢itih metoda implementacije presudna je mjera efikasnosti koja se njima
osigurava.! Podesan nadin implementacije osigurava da medunarodne norme o
ljudskim pravima potaknu stvaranje odluka u doma¢em pravnom poretku ¢ime
se istovremeno podstiCe 1 formiranje javne svijesti o znacaju pitanja na koja se
odnose.

PoStovanje gradanskih 1 politickih prava je jasno formulisano kao
zahtjev za drZzavu da ih ne krSi 1 ne spreCava svojim postupanjem. Zahtjev se, u
krajnjem slucaju, ostvaruje kroz proceduru njihove sudske zastite.

svojim programima i politikama §titi i promoviSe prava osoba sa invaliditetom., da prekine praksu
krSenja prava osoba sa invaliditetom, da osigura da se prava osoba sa invaliditetom postuju i u
privatnom i u javnom sektoru, da sama pokrene istrazivanja i proizvodnju pristupacnih roba,
usluga i i tehnologije, te u tom smislu potakne i sve druge, te da osobama sa invaliditetom ucini
dostupnim te informacije.

Obaveze drzave, uz ovo, su da unapreduje znanja o pravima iz Konvencije posebno medu
struénjacima i osobama koje su direktno upucene u svom radu na osobe sa invaliditetom, te
ukljucivanje osoba sa invaliditetom u procese donoSenja i provodenja zakonodavstva, drzavnih
politika i odluka koje se na njih odnose.

*Standard zastite gradanskih i politickih prava uspostavljen je Paktom o gradanskim i politi¢kim

pravima iz 1966. Vidjeti: Harland, C., The Status of the ICPPR in the Domestic Law of State
Parties: An Initial Global Survey Through UN HRCee Documents,22 HRQ (2000), str. 187.

Ekonomska, socijalna 1 kulturna prava, utvrdena Konvencijom,
formulisana su sa mnogo manje cvrstine, pa se za drzave postavljaju tek obaveze
njihovog unapredivanja, 1z ¢ega ne proizlaze ovlastenja prema pojedincima.

Pazljivim tumacenjem sadrzaja ovih prava jasno je da je propisivanje
subjektivnih prava ovdje namjerno izbjegnuto. Obaveze za drzavu definisane su
kao koraci koji vode punom ostvarenju prava, a da se pri tome ne odnose ni na
jednog pojedinca.” Zbog svoje prirode, ova prava nisu podesna za neposrednu
implementaciju, ve¢ se postepeno uvode prosirujuci tako i obim svoje primjene.

Obaveze drzave u ovom slucaju su da preduzima korake do maksimuma
svojih raspolozivih sredstava, vlastitim naporima i uz medunarodnu pomoc¢ sa
ciljem postepenog obezbjedenja njihovog punog ostvarivanja putem svih
podesnih sredstava, ukljuéujuéi tu posebno usvajanje zakonskih mjera.’

Materijalne moguénosti bitno odreduju brzinu i obim implementacije
ovih prava, no one ne mogu biti izgovor da drzava uskraduje njihovo
ostvarivanje, jer je predvidena obaveza njihovog unapredenja ipak pravna
obaveza u punom smislu, a nacin kako je formulisana samo ukazuje na znacaj
faktickih okolnosti koje uslovljavaju njenu realizaciju. Uslov postepenosti za
realizaciju ove kategorije prava nuzan je u slucajevima kada standard njihove
primjene zahtijeva promjenu druStvenih stavova 1 napuStanje postojece loSe
prakse. Primjenu prava uslovljavaju objektivni uslovi, a obaveza drzave je da
radi na njihovom unapredivanju. Ako je prosvjetiteljsko djelovanje kroz
ostvarivanje nekih od ovih prava tesko 1 neizvjesno to ne moze biti izgovor za
pasivno ponaSanje drzavne vlasti.

Priroda ove kategorije prava, posebno ekonomskih 1 socijalnih, je takva
da se ona nikada ne mogu propisati na apsolutan nacin, bez uzimanja u obzir
specificnosti realnih druStvenih prilika. Ovakva generalna konstatacija
podrazumijeva izuzetke, jer je rije¢ o katalogu prava vrlo raznorodnom po svojoj
prirodi. Neka prava iz ove kategorije bliska su klasi¢énim liberalnim pravima 1
zato je vazno §to odredbe kojima su ona definisana ne upucuje na nacionalne
mjere implementacije koje 1 nisu potrebne ukoliko su drzave ve¢ pozvane da
postuju individualne slobode.’

> Dobar primjer je pravo na rad, inicijalno normirano ¢l. 6 Pakta o ekonomskim, socijalnim i
kulturnim pravima (PESKP), gdje su mjere koje ¢e drzava stranka Pakta preduzeti navedene u
drugom stavu i ono §to se od drzave trazi je da pomaze ekonomsku djelatnost na nacin kojim ¢e
povecati izglede za punu produktivnu zaposlenost. Vidjeti: Sali, S. i Terzi¢ Z., Medunarodni
dokumeti o ljudskim pravima, Pravni centar FOD BIH, Sarajevo 1996., str. 380.

6 C1. 2. st. 1. PESKP. Vidjeti: isto, str. 379.

" Po mi§ljenju Komiteta za ekonomska, socijalna i kulturna prava za neposrednu primjenu podesna
su prava utvrdena i ¢lanovima 3; 7 (a), (i); 8; 10 (3); 13 (2) (a), (3); (4); 15 (3), vidjeti Opsti
komentar br. 3 usvojen na petom zasjedanju (1990.), dok. UN HR/GEN/1/Rev.5, str. 18., §to treba
imati na umu obzirom na ¢l. 38. Konvencije o pravima osoba sa invaliditetom.

Ekonomska, socijalna 1 kulturna prava primjenjivace se postepeno,
prema raspolozivim moguénostima drzave, pa je opravdano da su za njihovo
ostvarivanje primjerene tek opSte smjernice. Postepenost ¢e ovdje
podrazumijevati 1 unaprijed neodredeni vremenski period potreban da bi drzava
u punom obimu ostvarila svoju obavezu. Ova objektivnim razlozima uslovljena
fleksibilnost kod realizacije obaveza iz Konvencije, vezana uz ovu kategoriju
ljudskih prava, nipoSto nije aboliranje od odgovornosti koju drzava ima kod
njihove zastite nakon preuzimanja svoje ugovorne obaveze.

Mada ne definiSe eksplicitno mehanizam implementacije svojih odredbi
u unutrasnje pravo drzava potpisnica, Konvencija o pravima osoba sa
invaliditetom utvrduje obavezu drzava, ¢l. 33 st.1., da u cilju provodenja i
pracenja ostvarivanja Konvencije na nacionalnom nivou odrede jedno ili viSe
srediSta unutar svojih vlada u ¢ijoj nadleZnosti ¢e biti pitanja koja se tiu njenog
provodenja, uz preporuku uspostavljanja i mehanizma koordinacije sa istim
ciljem. Konvencija utvrduje i obavezu drzava da na nacionalnom nivou
odrzavaju, jacaju ili kreiraju jedan ili viSe nezavisnih mehanizama ¢iji cilj je
unapredivanje, zaStita i nadzor nad provodenjem Konvencije, u skladu sa ve¢
utvrdenim principima funkcionisanja nacionalnih institucija za zaStitu 1
unapredenje ljudskih prava.®

3. Komitet za prava osoba sa invaliditetom

Nadzor nad provodenjem Konvencije povjeren je Komitetu za prava
osoba sa invaliditetom. Izbor, sastav, djelokrug 1 nac¢in rada Komiteta propisani
su ¢lanom 34 Konvencije.

Osnovni zadatak Komiteta je da prima izvjeStaje drzava potpisnica
Konvencije. Praksa razmatranja izvjestaja pred ugovornim tijelima UN-a manje
viSe je ujednacena, obzirom da se oslanja na iskustvo dva najdugovjecnija medu
njima - Komiteta za ljudska prava’ i Komiteta za ekonomska, socijalna i
kulturna prava, te taj uspostavljeni obrazac primjenjuje i Komitet za prava osoba
sa invaliditetom. "

U slucaju kada drzava potpisnica znacajno kasni sa podnoSenjem
1zvjeStaja Komitet je obavjeStava o potrebi razmatranja ostvarivanja njenih
obaveza iz Konvencije, §to ¢e biti u€injeno na osnovu pouzdanih informacija
dostupnih Komitetu, ako njen zvani¢ni izvjeStaj ne pristigne u roku od tri

8 C1. 33. st..2. Konvencije o pravima osoba sa invaliditetom

? Komitet za ljudska prava se prvi suoio sa zadatkom nadzora nad primjenom Pakta o gradanskim
1 politickim pravima 1 iz normativno skromno definisane nadleznosti uspio je da konsoliduju
konzistentne obrasce svog postupanja iz ¢ega je nastala obimom impresivna i sadrZzajem izuzetno
bogata praksa. Vidjeti: Tomuschat, C., Human Rights Between Idealisam and Realism, Oxford
Universitu Press, 2003, str.172.

0 CL36. st 102

mjeseca od kada je o obavjestena. Komitet drzavu poziva da ucestvuje u takvom
razmatranju."’

Ispitivanje izvjestaja treba da dovede do zakljucaka koji odrazavaju stav
Komiteta kao cjeline.'” Komitet se izja$njava o &injenicama i podacima koje mu
je prezentirala vlada drzave ¢iji izvjeStaj razmatra. Praksa da drzave repliciraju
na stavove ekspetnih tijela UN pokazala se konstruktivnom, pa je vjerovatno da
¢e tu moguénost u svom radu koristiti 1 Komitet za prava osoba sa
invaliditetom. Razmjena argumenata u dobroj vjeri moze samo dovesti do

poboljSanja stanja ljudskih prava u drzavi na koju se rasprava odnosi.

U svojoj kolektivnoj ocjeni Komitet razmatra kako pozitivne aspekte,
tako 1 faktore 1 teSkoce koji otezavaju primjenu Konvencije, isti¢e pitanja koja su
predmet zabrinutosti, te daje svoje prijedloge i preporuke.

Komitet za prava osoba sa invaliditetom ima karakter kvazi-sudskog
organa. Njegovi prijedlozi i preporuke nisu obavezujuceg karaktera i nemaju
svojstvo izvr$nih naslova. One su samo nacelno, politicki, obavezne. Medutim,
posto predstavljaju autoritativan sud o povredi medunarodnog ugovora o
ljudskim pravima one nisu pravno irelevantne. Kad god neka drzava u€estvuje u
medunarodnoj proceduri ona je u nju ukljucena do samog kraja, a to zna¢i da bi
mjere koje sadrze prijedlozi i preporuke Komiteta drzava trebala usvojiti kako bi
se ispravila povreda prava koju je Komitet konstatovao.

Komitet za prava osoba sa invaliditetom ¢e svim nadleZznim tijelima, kad
nade za shodno ,, ...proslijediti izvjeStaje drzava potpisnica, kako bi razmotrili
zahtjev 1 ukazali na potrebu za tehni¢kim savjetom ili pomo¢i koje izvjesStaji
sadrzavaju zajedno s primjedbama 1 preporukama Komiteta o tim zahtjevima ili
indikacijama ukoliko ih ima.*"

Uspjeh u radu Komiteta zavisi od saradnje sa drZavama ugovornicama
Konvencije. Drzave su u obavezi pomagati ¢lanovima Komiteta u ispunjavanju
njihovih duznosti, a Komitet ¢e drZzavama pomagati da prevazidu teSkoce u
primjeni Konvencije razmatraju¢i nacine 1 sredstva za jaCanje nacionalnih
kapaciteta za njeno provodenje.*

Posebno je znacajna uloga koju Komitet ima u odnosu sa drugim
odgovaraju¢im tijelima koja su osnovana medunarodnim dokumentima o
ljudskim pravima. Komitet ih moZe pozvati da budu prisutni kod razmatranja
odredbi Konvencije koje ulaze u njihov krug rada, traziti njihovo stru¢no

' Cl. 36. st. 2.

12 Po ugledu na praksu Komiteta za ljudska prava iz 1992. godine. Vidjeti: Official Records of the
HRCee (1991/92), 11, 275, st. 45.

P ClL 36. st. 5

“C1.37. st. 2.

misljenje u tom kontekstu, ili ih konsultovati sa ciljem da se osigura dosljednost
njihovih smjernica o izvjesStavanju, prijedloga 1 opstih preporuka, te izbjegavanja
uduplavanja i preklapanja u obavljanju njihovih duZznosti.'”” Ova vrsta saradnje
posebno je znacajna obzirom na praksu ranije uspostavljenih ugovornih tijela,
njihove definisane i konzistentne postupke djelovanja, Sto se posebno odnosi na
Komitet o ljudskim pravima, ugovorni organ Pakta o gradanskim i politi¢kim
pravima.

Komitet je, u skldu sa ¢lanom 39 Konvencije, duzan da svake dvije
godine podnosi Generalnoj skupstini i Ekonomskom 1 socijalnom savjetu
izvjestaj o svom radu.

4. Postupci medunarodne zaStite

Efikasnost ostvarivanja utvrdenog medunarodnog standarda ljudskih prava u
unutraSnjem pravu ne zavisi samo od sredstava koja ¢e mu osigurati unutrasnji
pravni sistem, a ¢ija funkcija je da potakne primarnu i1 osigura sekundarnu
efikasnost ovim normama, ve¢ i od mehanizma medunarodne zastite.

Globalni sistem zastite ljudskih prava obicno djeluje u tri pravca - osigurava
moguénost medudrzavne prituzbe, Sto Konvencija o pravima osoba sa
invaliditetom ne predvida, daje moguénost ulaganja individualne prituzbe
nadzornom organu ustanovljenim konkretnim ugovorom, §to je mogucénost koju
drzava dobrovoljno prihvata pristupanjem Opcionom protokolu uz Konvenciju o
pravima osoba sa invaliditetom 1 propisuje duznost periodi¢nog izvjeStavanja o
provodenju preuzetih obaveza, §to kao obaveza postoji za sve drzave koje su
pristupile Konvenciji o pravima osoba sa invaliditetom.

a. Izvjestaji drzava

Osnovni zadatak unutrasnjeg prava je da izborom podesnih metoda
osigura ostvarivanje preuzetih obaveza koje su nastale pristupanjem drzave
medunarodnom ugovoru. Drzave se nakon ratifikacije obavezuju da ce tijelu
kome je povjeren nadzor nad ostvarivanjem ugovora podnositi periodi¢ne
izvjestaje Ciji je cilj da se ustanovi da li, 1 u kolikoj mjeri, drzava izvrSava
obaveze koje je preuzela.

Obaveza podnoSenja izvjeStaja se preuzima cinom ratifikacije
medunarodnog ugovora. Ovo je uobiCajeni nain nadzora za univerzalne
ugovore o ljudskim pravima, pa je to slucaj i sa Konvencijom o pravima osoba
sa invaliditetom.

Zadatak periodi¢nih izvjeStaja je da ukazu na drustvene prilike 1 na
mjere koje se preduzimaju da bi se obaveza ostvarivanja ljudskih prava i

5¢1. 38.

realizovala. Implementacija ljudskih prava utvrdenih medunarodnim normama u
unutra$nji pravni poredak ne moze se svesti samo na zakonodavnu aktivnost i
postupanje drugih drzavnih vlasti, pa izvjeStaji trebaju predociti drustvene
faktore koji na razli¢ite naine uticu na taj slozeni drustveni proces koji treba da
osigura stvarno uzivanje ljudskih prava, a sa kojima se drzava susrece u
njegovoj realizaciji.'’

Drzave su uglavnom sklone da ostvarivanje medunarodnih normi o
ljudskim pravima u svom poretku pokazu kroz dobre primjere iz svoje prakse
kojima potvrduju da su svojim izborom instrumenata implementacije osigurale
potpunu zaStitu ljudskih prava u skladu sa standardom na koji su se obavezale,
izbjegavajudi pri tome da priznaju teskoce sa kojima se suocavaju.

Konvencija o pravima osoba sa invaliditetom u ¢lanu 35 predvida
obavezu za visoke strane ugovornice da inicijalni izvjestaj podnesu u roku od
dvije godine nakon stupanja na snagu Konvencije, a naredne izvjeStaje u
periodima od Cetiri godine.

Sankcija za kaSnjenje u izvrSavanju ove ugovorne obaveze nije
predvidena Konvencijom, mada su u takvim situacijama konstituisana ovlaStenja

Komiteta za prava osoba sa invaliditetom ¢iji je cilj da se otklone posljedice
takvog ponaganja.'’

Komitet za prava osoba sa invaliditetom, kao nadzorno tijelo
Konvencije, pored utvrdivanja pravovremenosti i ispunjavanja formalnih
zahtjeva koji se od izvjestaja traze'® ima zadatak da izvjeStaj razmotri i da na
osnovu toga definiSe svoje prijedloge i opSte preporuke. Iako ocjene Komiteta
nisu obavezujuce, one su u prvom redu usmjerene na uputstva 1 smjernice za
drzavu koja je izvjeStaj podnijela, neke od njih imaju veliku vaznost 1 uticaj, a
njihov doprinos je posebno vazan kada se odnose na tumacenje obaveza
povodom programskih prava.

Sistem periodi¢nog izvjeStavanja u ovom slucaju pokazao se kao jedini
moguci nacin da se ostvari nadzor nad kategorijom neutuzivih prava, obzirom da
se njihova zaStita ne moze ostvariti putem individualnih predstavki, ¢ak i1 kada
drzave prihvate ovu vrstu nadzora nad svojim obavezama.

Neposredni efekti sistema periodi¢nog izvjeStavanja su skromni, ali je
njihovo dugoro¢no djelovanje znacajno. Ovo se odnosi na promovisanje obaveze
postovanja preuzetih prava Sto za drzavu potpisnicu Konvencija predvida u

' C1.35. st. 5.

7 Cl. 36. st. 2.

'8 Smjernice o formi i sadrzaju izvjestaja drzava ugovornica definisao je Komitet za ljudska prava.
O opstim smjernicama o formi i izvjeStaju drzava ugovornica, na osnovu ¢l. 40 PGP, vidjeti:
Yearbook of the HRCee (1977-78), 11, str. 248. Ispravljena verzija iz 2000: Report of the HRCee,
(2001), I, dok.UN A/56/40, str.162.

¢lanu 36 stav 4. Obaveza Komiteta je, kako je predvideno ¢lanom 36 stav 5, da
izvjestaje dostavi specijalizovanim agencijama, fondovima i programima UN 1
drugim nadleznim tijelima. Ova promotivna djelatnost potie postupanje
naklonjeno ljudskim pravima i njegovanje kulture ljudskih prava, Sto je od
presudnog znacaja za stvaranje pogodnog druStvenog ambijenta u kome Ce se ta
prava zaista i ostvariti.

b. Predstavke

Pristupanjem Opcionom protokolu uz Konvenciju o pravima osoba sa
invaliditetom drzava potpisnica dozvoljava da se Komitetu za prava osoba sa
invaliditetom, kao ugovornom organu Konvencije, dostavljaju predstavke koje
¢e on razmatrati. Opcioni protokol dozvoljava da se kao titulari prava na
ulaganje predstavke pojave ,,pojedinci i grupe pojedinaca“”® koji za sebe tvrde
da su Zrtve krSenja prava od strane drzave koja se, pristupanjem Konvenciji,
obavezala na njihovo poStovanje. Pominjanje ,,grupe lica® ovdje ima posebno
znacenje. Autori Protokola su na ovaj nacin htjeli da naglase potrebu da se u
slucajevima kada je titular aktivne legitimacije ovako oznacen predvideni uslov
da je zrtva krSenja prava treba ublaziti. Da li ¢e to ublazavanje biti tumaceno na
nacin da je dovoljno da grupa pokaze da na osnovu nekog zakonodavnog akta ili
neke opste upravne mjere dolazi u polozaj opste diskriminacije, kako je ovo
postavljeno u kontekstu tumacenja clana 2 Fakultativnog protokola uz
Konvenciju o suzbijanju diskriminacije zena, §to bi dalo osnova za neku vrstu
apstraktne kontrole normi, tek treba da pokaze praksa Komiteta za prava osoba
sa invaliditetom.

Individualnom predstavkom se osigurava da inicijativu za pokretanje
mehanizma zaStite konvencijskih prava preuzmu oni koji za njeno ostvarivanje
imaju najvise interesa. Medunarodni nadzor kroz aspekt individualnih predstavki
znacajan je jer ¢e kroz niz medusobno razli¢itih konkretnih situacija u kojima ¢e
biti primijenjen istovremeno proSiriti spoznaju o stvarnim dometima primjene
garantovanih konvencijskih prava. Njegova praksa, se na taj nain, ne odnosi
samo na konkretne predmete koje razmatra Komitet za prava osoba sa
invaliditetom, ve¢ utiCe 1 na tumacenje 1 na unaprjedivanje sadrzaja Konvencije.

Obzirom na ¢injenicu da Konvencija o pravima osoba sa invaliditetom
obuhvata 1 gradanska 1 politicka, ali i ekonomska, socijalna 1 kulturna prava
znacajno je da se utvrde stvarni dometi efikasnosti primjene ovog instrumenta
zaStite.

Stepen obaveznosti u ostvarivanju prava utvrdenth normama
medunarodnog prava o ljudskim pravima se razlikuje, a ta razlika se reflektuje
na poloZzaj njegovih titulara.

1 Cl. 1 st.1. Opcionog protokola uz Konvenciju o pravima osoba sa invaliditetom

Sudski 1 kvazi-sudski postupci nisu podesni da se njima osigura zasStita
ekonomskih, socijalnih ili kulturnih prava, poSto ona uglavnom ne sadrze
individualna pravna ovlaStenja na temelju kojih se moze traziti od drzave
izvrSenje njenih obaveza. Ipak, obzirom na heterogenost ove generacije prava,
na Sta je ve¢ ukazano, izuzetak je moguc 1 to kod onih prava iz ove kategorije
koja su podesna da zastite pojedinca od mijeSanja drzave, ali i onih na koja se on

.....

osnov za sudski postupak.

lako se mehanizam sudske zaStite ekonomskih, socijalnih i kulturnih
prava ne smije potpuno iskljuciti ipak ga treba prihvatiti sa opravdanom
rezervom. Gdje god se pravo eksplicitno ne definiSe, ve¢ se utvrduje kao
pozeljni standard iz kog ne slijedi individualno pravno ovlastenje, nema ni
pripadajuée pravne zastite po tom osnovu. Implementacija ovakvog prava ostaje
tek sadrzaj objektivne druStvene politike. Individualne predstavke nisu sredstvo
kojim se na nju moze djelotvorno uticati.

Individualna predstavka, obzirom na uslove koje predvida c¢lan 2
Opcionog protokola uz Konvenciju o pravima osoba sa invaliditetom, ne smije
biti anonimna, ne smije biti koriStena kao zloupotreba prava na podnoSenje
predstavke 1 nespojiva sa odredbama Konvencije. Predstavka ¢e biti
neprihvatljiva ako je Komitet ve¢ razmatrao isto pitanje ili je ono bilo ili jeste
predmet postupanja pred drugim medunarodnim tijelom. Uslov za podnoSenje
peticije je iscrpljenost domacih pravnih lijekova. Ovaj uslov ne odnosi se na one
pravne lijekove predvidene unutrasnjim pravom c¢ija je primjena bezrazlozno
produZena ili je vjerovatno da njihova primjena nece dovesti do Zeljenog efekta.
Predstavka ¢e biti neprihvatljiva kao neosnovana i1 kada nije dovoljno
podkrijepljena, te ako su se Cinjenice, na koje se predstavka odnosi, desile prije
nego Sto je drzava pristupila Konvenciji, sem ako se Cinjenice nastavljaju i
poslije tog datuma.*’

c. Privremene mjere

Podnosioci predstavki ¢esto traze donoSenje privremenih mjera u strahu
da bi im ponaSanje drzave, zbog Cega 1 traze zaStitu pred Komitetom, moglo
nanijeti nepopravljivu Stetu. Komitet taj zahtjev moZzZe proslijediti drzavi
potpisnici na koju se predstavka odnosi. Koriste¢i diskreciono pravo koje mu je
na ovaj nacin dato Komitet ne odluCuje o dopuStenosti ili osnovanosti
predstavke.

20 C1. 2. Opcionog protokola uz Konvenciju o pravima osoba sa invaliditetom.

UvaZavanje zahtjeva za preduzimanje privremenih mjera po nalogu
Komiteta za prava osoba sa invaliditetom izvjesno bi doprinijela ozbiljnosti
postupka i doprinijelo uspje$nijoj zastiti konvencijskih prava.'

Postoje¢e normativno rjeSenje Konvencije o pravima osoba sa
invaliditetom ne kaZe izri¢ito da pozvana drzava mora usvojiti zahtjev za
priviemenim mjerama. OvlaStenje Komiteta za prava osoba sa invaliditetom
zavrSava na donoSenju prijedloga 1 preporuka, pa nema osnova da se
obavezujuc¢i karakter pripiSe njegovim privremenim mjerama. Ipak, prema
praksi Komiteta za ljudska prava i presudi Medunarodnog suda pravde u presudi
Lagrand® odredivanje privremenih mjera stvara pravnu obavezu prema drzavi
kojoj je upucen.

Ovaj stav se moze tim prije primijeniti u sluc¢aju predstavki da bi se
autoritetom ekspertskog tijela osigurala zastita povrijedenog prava.

d. Ozbiljno i sistemsko krSenje prava iz Konvencije

U sluc¢aju ozbiljnog i sistemskog krSenja prava iz Konvencije Komitet je
ovlasten, kada o tome ima pouzdane informacije, da drzavi potpisnici dostavi
svoja zapazanja o tome 1 pozove je da saraduje u razmatranju informacije.
Komitet, uzimajué¢i u obzir informacije koje bi mu mogla dostaviti pozvana
drzava, kao i sve druge koje su mu dostupne, moze imenovati jednog ili vise
izvjestilaca sa zadatkom provodenja istrage u konkretnom slucaju, uz obavezu
da o svojim nalazima hitno izvjeste Komitet.” Istraga je povjerljiva, moZe se,
uz dobijenu saglasnost, voditi i na teritoriju drzave, ¢ija saglasnost se trazi u
svim fazama postupka.

Komitet nalaze istrage, zajedno sa komentarima i preporukama,
dostavlja drzavi potpisnici na koju se oni odnose. Njena obaveza je da se o istim
izjasni u roku od $est mjeseci.”*

Ukoliko je drzava bila podvrgnuta istrazi, Komitet moze da trazi da se
mjere poduzete u skladu sa njenim nalazom navedu u izvjestaju koji je duzna da
podnese prema ¢lanu 35. Konvencije.

Ova procedura refleksija je rezolucije Ekonomskog i socijalnog savjeta
broj 1235 1 1503 kojima su ustanovljene procedure za slucajeve masovnog i

21 U prilog ovome govori uspjesna praksa primjene privremenih mjera u slu¢ajevima kada ih je
nalozio nadzorni organ Konvencije protiv mucenja. Vidjeti: Report of the CATCee, 2002, dok.
UN A/57/44, str. 205.

22 LaGrand, presuda od 27.6.2001.

2 C1. 6. st. 2. Opcionog protokola uz konvenciju o pravima osoba sa invaliditetom.

(L 6. st. 4.

sistematskog krienja ljudskih prava.” Njihova najveéa slabost je §to ih drzave
nerado prihvataju dozivljavajué¢i ih kao povredu svog suvereniteta. Praksa je
pokazala da je mehanizam djelotvorniji kada je usmjeren na generalnu pojavu
koja ima obiljeZja masovnog i sistematskog krSenja, nego kada se odnosi na
konkretnu povredu takve prirode. Drzave lakSe prihvataju procedure u ovom
opstem kontekstu i spremnije su na saradnju.

UN-ovi ugovorni organi do sada nisu razvili jedinstvenu metodologiju
rada za ovakve situacije, to je slu¢aj i sa Komitetom za prava osoba sa
invaliditetom, ali je vjerovatno da ¢e se u narednom vremenu postupak u praksi
razvijati 1 doprinijeti efikasnosti zastite konvencijskih prava.

5. Zakljuak

Da bi medunarodni standard zaStite Iljudskih prava, utvrden
medunarodnom pravnom normom, ostvario cilj svog donoSenja drzave ga
moraju primijeniti u okviru svog unutrasnjeg pravnog sistema.

Implementacija obaveza preuzetih po osnovu pristupanja medunarodnim
ugovorima o ljudskim pravima podrazumijeva da ¢e se kontrola provoditi i pred
nadzornim tijelima koja su tim ugovorima predvidena. Mada postoje¢i nadzorni
mehanizmi zaStite ljudskih prava na univerzalnom nivou jos uvijek nisu potpuno
razvijeni i dovoljno raznovrsni, njihov znacaj se ne moze osporiti.

Efikasnost pravnih normi zna¢i manje ili viSe uspjeSnu integraciju
normativnih znacenja, vrijednosti 1 ciljeva sa stvarnim ponaSanjem njihovih
adresata, ¢ime se ostvaruju pojedini vidovi funkcije pravnih normi i uspostavlja
stvarni pravni poredak. Zbog ovoga, namjera medunarodnog normotvorca je da
normama ljudskih prava osigura potpunu efikasnost, mada on u toj namjeri u
potpunosti ne uspijeva.

lako je rije¢ o normama koje uZzivaju spontani interes adresata koji ih
autonomno motiviSe, jer oni u njima prepoznaju mogucnost za ostvarivanje
svojih interesa, 1 taj sadrzaj prihvataju sa uvjerenjem, struktura pravnih odnosa 1
druStvene mo¢i, razvijenost unutrasnjih, nacionalnih, pravnih sistema, u ¢ijem
okviru se njihova realizacija treba ostvariti, njihove pravne tehnike 1 razli¢it nivo
pravne 1 druSvene svijesti utiCu na zakljuak da je efikasnost medunarodnog
standarda zaStite ljudskih prava uvijek djelomi¢na 1 da njenoj efikasnosti
znacajno doprinosi 1 Cinjenica §to medunarodne pravne norme o ljudskim
pravima, bez obzira na nesporan autoritet svog donosioca, nisu pracene
izvjesnom 1 ozbiljnom sankcijom u slucaju prekrSaja. Mada je pravu uz silu

2 Vidjeti: Buergenthal,T., Shelton, D., Stewart, P. D.: International Human Rights In a Nutshell,
Thomson Reuters, 2009., Cetvrto izdanje, str. 140.

imanentan njoj suprotan element uvjerenja, efikasnost pravne norme jos§ uvijek
zavisi od prisile kojom je njena realizacija osigurana.*

Ovo se potvrduje 1 u slucaju Konvencije o pravima osoba sa
invaliditetom.

Mehanizam zaStite prava iz Konvencije o pravima osoba sa
invaliditetom u ovom smislu predvida samo obavezu periodi¢nog izvjeStavanja
za visoke strane ugovornice. Moguénost ulaganja individualnih predstavki, kao 1
nadleznost Komiteta u sluaju ozbiljnog i1 sistematskog krSenja prava iz
Konvencije uslovljeni su prihvatanjem Opcionog protokola. Opcioni protokol
predvida da visoka strana ugovornica, u slucaju ove druge nadzorne mjere, moze
u trenutku potpisivanja, ratifikacije ili pristupanja Protokolu, da isklju¢i ovu
nadleznost Komiteta. Cak i kada se ovi postupci primijene nijedan od njih ne
zavrSava obavezuju¢om odlukom.

Odbijanje prihvatanja i1 uceS€a u postupcima nadzora i nepostovanje
prijedloga i preporuka koji slijede nakon njihovog provodenja od strane drzava
na koje se odnose opravdano dovode u pitanje efikasnost predvidenih mjera.

Mada se o uspjeSnosti medunarodnog nadzora moze polemisati, ona se
ipak ne moze sasvim poreci. Djelotvornost prijedloga i preporuka Komiteta za
prava osoba sa invaliditetom zavise od spremnosti drzave da ih prihvate i
realizuju, a to se deSava samo u onim slucajevima kada je drzavi na koju se one
odnose stalo do medunarodne reputacije 1 kada ona zaista Zeli da poStuje
standarde medunarodne zajednice na koje se obavezala.

Ako je efikasnost mehanizma medunarodnog nadzora neizvjesna,
njegova vrijednost je nesporna. Svojim djelovanjem Komitet za prava osoba sa
inavliditetom snazno promoviSe prava garantovana Konvencijom i daje jasne
smjernice za njihovo bolje ostvarivanje.

26 Vidjeti: Peri¢, B., Znanost i dijalektika, Sveu&ilisna naklada, Zagreb 1978., str.76.

MEASURES OF INTERNATIONAL SUPERVISION OF THE
IMPLEMENTATION OF THE CONVENTION ON THE RIGHTS
OF PERSONS WITH DISABILITIES

Summary: The Convention on the Rights of Persons with Disabilities provides
for modest measures of control which are accompanied by the non-binding
nature of  the decisions made after its implementation.
A State which has adhered to the Convention shall submit to the Committee on
the Rights of Persons with Disabilities periodic reports on the measures it is
taking to implement the Convention. No sanction is foreseen for non-fulfillment
of this obligation. Other control measures, individual complaints, request for
interim measures or investigations in the event of serious and systematic human
rights violations, are optional and take place only when the countries agree to
them.

Although the performance of international supervision can be argued, because
the effectiveness of the proposals and recommendations of the Committee for
the rights of people with disabilities depend on the readiness of the country to
accept and implement, it cannot be completely denied.

